
Koarte bydrage fan de FFU (Tom Dykstra) op it Krystkongres  28 des. 2009 yn Frjentsjer

It kongrestema: De leechrin fan Fryslân . 
Bydrage FFU: De leechrin en de gefolgen foar it Frysk (yn it ûnderwiis) 
Gearfetting:                                                                                                                                    De Feriening Frysk Underwiis (FFU) wie op it sympoasium útnoege om wat te fertellen oer syn doelstellings op it stik fan de Fryske taal en kultuer. Ynspeksjerapporten jouwe oan dat it mei it (ferplichte) ûnderwiis yn it Frysk noch net echt opsjitte wol. De druk fan de Hollânsktalige mienskip om yn Nederlân en dus ek yn Fryslân de ‘Nederlandse’ (= Hollânske) taal goed te learen en as funksje- en beneamingseask te brûken, leafst mei gjin omtinken foar it Frysk, is grut. Boppedat advisearret de ynspeksje ek noch gauris yn deselde rjochting mei it each op it bestriden fan de saneamde ’taalefterstân’ by de bern yn Fryslân. In taalefterstân dy’t krekt (mei) feroarsake wurdt troch de taal fan de Frysktalige bern yn it ûnderwiisproses te negearjen. Yn de ferlykjende ûndersiken wurdt nammentlik by ‘taal’ de kwaliteit fan it Frysk net hifke.
Yn 1985 hie 51% fan alle basisskoallen yn Fryslân noch 75% of mear Frysktalige learlingen. No leit dat persintaazje om de 30 hinne. Krekt op dy basisskoallen is it Frysk noch it sterkst. Dochs wurdt de fiertaal op de skoalpleinen hieltiten Hollânsktaliger, trochdat de Frysktalige bern harren yn dy taal al goed rêde kinne en de oarstalige bern it Frysk net (goed) leare op skoalle. It is dus net sa dat wannear’t de skoalle allinnich it Hollânsk fersoarget en de bern thús it Frysk mar hearre, it dan wol goed komt.
Op it stuit binne der yn ús provinsje sa’n 30 trijetalige basisskoallen. De talen Frysk, Hollânsk en Ingelsk (boppebou) wurde net allinnich as fak, mar ek as fiertaal by oare fakken brûkt. Alle trijetalige skoallen steane op it - mei krimp bedrige - plattelân. Sadwaande pleitet de FFU derfoar dat op termyn alle basisskoallen en skoallen foar fuortset ûnderwiis yn Fryslân trije-/meartalich wurde. De Fryske streektalen kinne yn dy opset goed meinommen wurde. Foar de provinsje leit der in wichtige taak as it foech foar it Frysk fan it Ryk nei Fryslân desintralisearre wurdt.
Yn stekwurden/-sinnen:                                                                                                                                         1. FFU is oprjochte yn 1987 (50 jier Frysk yn it ûnderwiis). Ferplichting (fan 1980) wurdt net serieus nommen. De FFU is in ûnôfhinklike belangegroep. 
2. Aktiviteiten: Op skoalnivo: âlden stypje. Kontak sykje mei skoalbestjoeren. Op beliedsnivo: a. Ryk (kommisje Hoekstra, desintralisaasje); b. Provinsje (taalbelied); c. ynspeksje (wurdearringsramten bû, fû).
3.  Utgongspunten en doelen:                                                                                                       - Lykweardige en lykberjochtige behanneling fan it Frysk                                                          - Nederlânsk erfskip (Holl. mienskip ek ferantwurdlik)                                                                      - Meartaligens goed foar alle bern (respekt)                                                                                     - Identiteit (tsjin minderweardichheidsgefoel)                                                                                                      - Frysk ferplichte as fak en fiertaal

Stribje nei:                                                                                                                                      - Alle basisskoallen trijetalich                                                                                                         - Frysk in folweardich fak (trochgeande line) yn fû                                                                                  - Alle learkrêften it foech Frysk
4. Realiteit:                                                                                                                             Underwiis en maatskippij hâlde inoar al jierren yn in hâldgreep. Underwiis seit: it Frysk wurdt maatskiplik net (folle) frege, dus Frysk ûnderwiis hat gjin sin. Maatskippij jout oan: de lju behearskje it Frysk net, dus hoege wy it Frysk net te brûken/te freegjen by sollisitaasjes.

5. De FFU wurke(t) oan in Oanfalsplan Frysk (FFU-Oanfalsplan Frysk, 2de pr.291008.pdf): in Deltaplan foar it fuortsterkjen fan it Frysk yn alle taaldomeinen. Yntegraal taalbelied dus. Net allinnich fan ûnderen op (bgl. aksje Doutzen Kroes), mar ek regeljouwing (mei tafersjoch). It Frysk moat in ekonomyske basis hawwe/krije (lykas dat bgl. by it Hollânsk ek it gefal is) .Yn alle domeinen it Frysk op termyn in beneamings- en funksje-eask. Brûke = behâlde.
6. Lytse skoallen op it plattelân binne wichtich foar it Frysk. No hat noch mar 31% fan de skoallen 75% Frysktalige bern (wie yn ’81 noch 51%). Relatyf minder Frysktalige bern?, dan wurdt de fiertaal wurdt it Hollânsk!

7. De hjoeddeistige 30 trijetalige basisskoallen binne allegearre plattelânsskoallen (grutste Burgum, 250 lln.).
Foar de takomst fan it Frysk:                                                                                                           Op termyn alle basisskoallen trijetalich (streektaalfreonlik). De stedsskoallen dus ek. De meartaligens jildt foar alle bern. 
Th. Dykstra,                                                                                                                            foarsitter Feriening Frysk Underwiis
